
Annotation. Ushbu maqolada ayollarda shijoat, boshqaruvga ishtiyoq, mehnatsevarlik, 

qat’iyatlilik, mas`uliyat, muammolarni tizimli va ijobiy hal etish kabi qobiliyatlari ochib berilgan. 

Jumladan,  ayollar tadbirkorligi ishlab chiqarishning chevarchilik, qandolatchilik kabi milliy-

an`anaviy yo`nalishlarida rivojlanganligi tavsiflangan hamda Namangan viloyati kichik biznes 

sub`ektlari tarkibida ayol tadbirkorlar soni o`zgaririshini tahlil qiladigan. 

Annotation. This article reveals women's abilities such as courage, passion for Management, 

hard work, perseverance, responsibility, systematic and positive problem solving. In particular, 

production, such as chivalry, confectionery, and the Namangan region analyzes the change in the 

number of female entrepreneurs in the structure of small business entities. 

Iqtisodiyotning globallashuvi davrida ayollar tadbirkorligini rivojlantirish tobora 

dolzarb masalaga aylanib bormoqda. Bugungi kunda ularning salmog`i dunyodagi barcha  

tadbirkorlarning uchdan  bir  qismini  tashkil  qiladi[1]. Shuningdek, bu ko`rsatkich 

rivojlangan mamlakatlarga qaraganda rivojlanayotgan mamlakatlarda ko‘proqdir[2]. 

Tadqiqotlar shuni ko‘rsatadiki, ayollarda shijoat, boshqaruvga ishtiyoq, mehnatsevarlik, 

qat’iyatlilik, mas`uliyat, muammolarni tizimli va ijobiy hal etish kabi qobiliyatlari yetarli. 

Biroq, ularning muvaffaqqiyati uchun ma`naviy-moliyaviy yordamning etishmasligi, turli 

qadriyatlar va diskriminatsiya kabi to'siqlar mavjud. Mutaxassislarning fikriga ko‘ra, 

aynan ayollar tadbirkorligining salohiyati jahon yalpi ichki mahsulotini ikki barobirga 

oshirishi mumkin. “Boston Consulting Group” kompaniyasi ekspertlari o‘tkazgan 

tadqiqot ma’lumotlariga ko‘ra, agar ayol tadbirkorlar soni erkak biznesmenlar soniga teng 

bo‘lganida edi, jahon iqtisodiyoti yalpi mahsulot hajmi 2,5 trillion dollardan 5 trillion 

dollarga oshgan bo‘lar edi. Yana bir fakt, ijtimoiy sohaga yo‘naltirilgan biznes, ya’ni 

bolalar va yoshlarni har tomonlama rivojlantirish, ularga ta’lim berish sohasidagi 

loyihalarning 90 foizi aynan xotin-qizlar tomonidan amalga oshirilayotgani muhim jihat 

hisoblanadi[3].  

O`zbekistonda ayollar tadbirkorligini rivojlantirish maqsadida mustaqillikning 

dastlabki yilidanoq islohotlar amalga oshirilgan bo`lib, bugungi kunda ham jadal davom 

etmoqda.  1991 yilda “Tadbirkor ayol” nomi bilan tadbirkor ayollar assotsiatsiyasi tashkil 

etilgan bo`lib, uning maqsadi ayollarning tadbirkorlik borasidagi tashabbuslarini qo`llab-

quvvatlash, iqtisodiy huquq va imkoniyatlarini kengaytirib, davlatning taraqqiyotiga 

hissa qo`shish, shuningdek, gender tengligini ta`minlashga yordamlashishdan iborat. 

Ayniqsa, uyushma a`zolarining xorijiy va mahalliy grant-tanlovlarda ishtirokini 

ta`minlash borasidagi faoliyati natijasida ayol tadbirkorlar zamonaviy va qimmat texnika-

texnologiyalarga ega bo`lmoqda. Mazkur ko`rsatkichni uyushmaning Namangan viloyat 

filiali misolida ko`radigan bo`lsak, 2023 yilda tadbirkor ayollar 50000 dollardan ziyod 

texnikaga ega bo`lishgan[4].  

Dastlab ayollar tadbirkorligi ishlab chiqarishning chevarchilik, qandolatchilik kabi 

milliy-an`anaviy yo`nalishlarida rivojlangan bo`lsa, endilikda barcha tarmoqlarda 

kuzatilmoqda. Masalan, Buxordagi “Fayz qurilish mollari” va “Vita” MCHJlar asoschisi, 

direktori Fayziyeva Dilorom Nuriddinivna bo`lib, eksportga yo`naltirilgan 

raqobatbardosh bo`yoq, laklar, poliprolen va beton qoplamalar, PVA elim, devor 

travertinlargacha ishlab chiqarishni yo`lga qo`ygan. Namangan viloyatida «Mega star 

flowers» rahbari Toshmatova Hakima Rahimjonovna korxonasi  2016 yilda tashkil topgan 

bo`lib, metal temir buyumlarni qayta ishlash, pardozlash, shakl berish, temir panjalalar 

gullarini ishlab hiqarish va sotish bilan shug`ullanadi. Bundan tashqari qishloq xo`jaligi 

mahsulotlarini saqlash ombori va xususiy maktabgacha ta`lim muassasiga egaligidan 

ayollar tadbirkorligining diversifikatsiyalshuvini ko`ramiz[4]. Shunindek, ushbu 

korxonalar tomonidan yaratilayotgan mahsulotlar Rossiya,  Turkiya, Pokiston va qo`shni 

davlatlarga eksport qilinmoqda. Ayollar tadbirkorligi faoliyat yo`nalishlarini tahlil qilish 

jatrayonida ularning hatto ovchilik, cho`l zonasida turizm, og`ir metallurgiya sanoati kabi 

turli sohalargacha kirib borganliklarini ko`rish mumkin. Demak, ular salohiyatidan ishlab 

chiqarichning barcha sektorlarida foydalansa bo`ladi.   

Ayollar tadbirkorligini rivojlantirish boshqa sohalar kabi muammolardan holi 

emas. GEM[5] tadqiqotlarga ko`ra, 2022 yilda ayollarning tadbirkorlikni tugatish sabablari 

sifatida 24.2% i foydaning yo`qligi, 16.4%i pandemiya ta`siri, 18%i oilaviy va shaxsiy 

muammolarini ko`rsatishgan. Bu uchta sabab birgalikda biznesni tark qilayotgan ayollar 

sabablarining 2/3 qismini tashkil etgan. Har 5 ta ayoldan bittasi oilaviy sabab tufayli 

biznesini tugatayotganligini aytgan. Bu erkaklarga nisbatan 43 %ga ko`p[6]. 

Namangan viloyati kichik biznes sub`ektlari tarkibida ayol tadbirkorlar soni 

o`zgaririshini tahlil qiladigan bo`lsak, 2017-2023 yillar oralig`ida mazkur ko`rsatkich 2020 

yilgacha 627 tadan 1276 tagacha o`sib borib, 2021 yilda 1177 taga, 2022 yilda yana 1111 



AKTUAR MOLIYA VA BUXGALTERIYA HISOBI ILMIY JURNALI 2024, 4(04), 253-257. 

 

https://finance.tsue.uz/index.php/afa 

 

255 

AKTUAR MOLIYA VA BUXGALTERIYA HISOBI ILMIY JURNALI 2024, 4(04), 253-257 

  
 255 

 

 
 

taga kamayganligini ko`rishimiz mumkin. Shuningdek, ularning jami kichik tadbirkorlik 

sub`ektlari tarkibidagi ulushi 2017 yildagi 6.7% dan 2022 yilda 4.9 % ga pasaygan.   

Namangan viloyatida ayol tadbirkorlik sub`ektlari sonining dinamikasi   

Ayollar tadbirkorligini barqaror rivojlantirish qator chora-tadbirlarni bir vaqtning 

o`zida majmuali amalga oshirishni taqozo etadi. Ular uchun ta`lim olish jarayoni, 

texnologiyalar va moliyalashtirish masalalarini osonlashtiruvchi qulay biznes muhitini 

yaratish zarur. Shuningdek, tadbirkorlikni rivojlantirish uchun qollanilayotgan tajribaning 

ayrimlarini ayollar tadbirkorligi uchun ham yo`naltirish maqsadga muvofiq. Masalan, 

sanoat zonalarini tashkil etish bo`yicha Namangan viloyati misolida ko`radigan bo`lsak, 

72 ta kichik sanoat va 18 ta yoshlar sanoat zonalari tashkil etilib, ularga qiymati 10.9 trln 

so`mlik 1245 ta loyihalar joylashtirilgan. Ularning ishga tushishi 64614 ta yangi ish 

o`rinlarini yaratadi. Ayni vaqtda 12200 dan ortiq ishchilarni band qilgan bo`lib, 2024 yil 

birinchi choragida 9.7 mlnlik mahsulotlar eksportga yo`naltirilgan[7]. 

Fikrimizcha, barcha hududlarda ayollar sanoat zonalarini ham tashkil etish ayollar 

tadbirkorligini barqaror rivojlantirish uchun, shubhasiz, zamin yaratadi va bir qator 

quyidagi ijobiy samaralarga olib keladi.  

Birinchidan, ayollar tadbirkorligi sub`ektlarini birlashtirish orqali, ishlab chiqarish 

integratsiyasini kuchaytiradi.  

Ikkinchidan, ayollar tadbirkorligi natijasida yaratiladigan tovar va xizmatlarning 

tannarxi pasayadi, ayollar daromadlarining oshishiga omil bo`ladi. 

Uchinchidan, o`zbekona mentalitetimiz, e`tiqod, dunyoqarashlar sababli ishlab 

chiqarishda ishtirok eta olmayotgan ayollar qatlamini mehnatga jalb qilish va ular 

bandligini ta`minlash imkonini beradi.  

To`rtinchidan, uy xo`jaliklarida qandolatchilik, chevarchilik, hunarmandchilikning 

ko`plab yo`nalishlarida norasmiy faoliyat yuritib, qiymat yaratayotgan ayollarni mos 

turdagi ayol tadbirkorlar sohasiga birlashtirish imkoniyati vujudga keladi va shu kabi 

ko`plab sohalarning legallashuvi “Yashirin iqtisodiyot”ni qisqartirish masalasi[8] 

yechiminig bir yoli bo`la oladi. Ular tomonidan yaratiladigan mahsulotlar sifati oshadi. 

Tajriba, g`oyalar almashinuvi ro`y beradi.  

